
2026جون10گوجری نيوز بليٹن  
*********************** 

 يوه آکاشوانی  جموں  ہے   عبدالرحمان تے   نصرت   تيں  خبر  سُنو ۔ 
******************* 

HEADLINES 
۔جموں  کشمير  حکومت نے  گلمرگ  گندولا  مانہہ  پيش آيا  تکنيکی  نقص غی  تحقيقات   ١

دناں  غے اندر  اپنی    10رُکنی   کميٹی  تشکيل  دتی   تے  ہدايت  کی    کہ  وه   5واسطے
 رپوٹ  حکومت  نانہہ  پيش  کريں۔ 

۔ليفٹينٹ  گورنر  منوج سنہا  نے  کهيڈ  کوٹہ  غے  تحت  سرکاری  ملازمت   واسطے   ٢
کهيڈارياں  نانہہ  مبارک  باد  پيش ہے ۔  223منتخب  ہون  آلا  

۔جموں  مانہہ  نواں  تعمير  ہون  آلا  ويسٹ  ٹو   ونڈر  پارک  سالانہ  امرناته  ياتره  ور  آن  ٣
جولائی  تيں  شروع   3آلا  ياترياں  واسطے ايک  بڑی  توجہ  غو  مرکز  بنے  غی  ياه  ياترا  
وے  غی۔    
ويں    10۔جموں  کشمير  واسطے  فخر  غا  ايک  لمحہ  مانہہ  ،  روداکاش  کهنہ  نے۴

واسطے  کواليفائی  کرليو  ہے وه فلپائن    2026ايشيائی  ايروبک  جمناسکٹس  چيمپين شپ
 مانہہ  اس  باوقار  چيمپين  شپ  مانہہ  بهارت  غی  نمائندگی  کريں  گا۔ 

جون  توڑی  موسم  عام  طور  ور  گرم    12۔محکمہ  موسميات  نے  جموں  کشمير  مانہہ ۵
   تے  خشک  رہن  غی  پيشن گوئی  کی  ہے۔

******************* 
GONDOLA INCIDENT COMMITTEE 

مئی  نانہہ  گلمرگ  گندولا  مانہہ  پيش آيا  تکنيکی  نقص غی   25جموں  کشمير  حکومت نے
رُکنی   کميٹی  تشکيل  دتی  ہے۔  کميٹی غی  سربراہی  ،  منيجنگ    5تحقيقات  واسطے  

ڈائريکٹر  کے۔پی۔ڈی۔سی۔ايل  محمود احمد  شاه  کريں  گا۔کميٹی  واقع  گا  اسباب  ،  تکنيکی   
تے  آپريشنل  پہلواں  ،  حفاظتی  معيارات  ور  عمل  درآمد  تے  کسی  وی  قسم  غی  کوتاہی  

يا  غفلت  غو  جائيزو  لے  غی۔اس  تيں  علاوه  ہنگامی  رد  عمل  غا  انتظامات  غو  وی    
معائنو  کيو  جے  غو  تے  مستقبل  مانہہ  ايسا واقعات  غی  روک  تهام  واسطے  ضروری  

دناں  غے   10ش  کی  جئيں  غی۔  کميٹی  نانہہ  ہدايت  دتی  گئی  ہے  کہ  وه سفارشات  پي
 اندر  اپنی  رپوٹ  حکومت  نانہہ  پيش  کريں۔ 

******************* 
LG  SPORTS QUOTA 

ليفٹينٹ  گورنر  منوج سنہا  نے  کهيڈ  کوٹہ  غے  تحت  سرکاری  ملازماں  واسطے  منتخب  
کهلاڑياں  نانہہ  مبارک  باد  دتی  ہے ۔اپنا  ايک  پيغام  مانہہ  ليفٹينٹ  گورنر    223ہون  آلا 

نے  کہيو  ہے  جے  ان کهلاڑياں  غی  کاميابياں ،  لگن  تے  محنت  نے  نہ  صرف  جموں   
کشمير  بلکہ  پورا  ملک  گو  ناں  روشن  کيو  ہے۔انُہاں نے  تمام  منتخب  امُيدواراں  گا   

روشن  مستقبل  تے  پيشہ  وارانہ  زندگی  مانہہ  مسلسل  کاميابی  واسطے  نيک  خواہشات   
،     غو  اظہار  کيو۔ليفٹينٹ  گورنر  نے  امُيد  ظاہر  کی  ہے  جے  ان  کهلاڑياں  غی  کاميابيں

مزيد  نوجواناں  نانہہ  کهيڈاں  مانہہ  عمدگی  حاصل  کرن  غی  ترغيب  دينگی  تے  خطہ    
 مانہہ  کهيڈاں  غا  فروغ  تے  بہترين  کارکردگی  مانہہ  اہم  کردار ادا  کريں  غی۔ 



******************* 
WASTE  TO  WONDER  PARK 

جموں  مانہہ  نواں  تعمير  ہون  آلا  ويسٹ  ٹو   ونڈر  پارک  سالانہ  امرناته  ياتره  ور  آن   
آلا  ياترياں  واسطے ايک  بڑی  توجہ  غو  مرکز  بنن  جارہيو  ہے۔  جموں  سمارٹ  سٹی   

پروجيکٹ  غے  تحت  قائم  کيا  گيا  اس  پارک  مانہہ  مشہور  تاريخی  و قومی  ياد  گاراں   
غی  شاندار  نقل  تيار  کی  گئی  ہيں ۔  جن  مانہہ  مجسمہ  اتحاد  تے  تاج  محل  وی  شامل   
ہيں  ۔  يہ  تمام  نمونہ  ضائع  شده  دهات  تے  کباڈ  غا  مواد  سنگ  تيار کيا  گيا  ہيں  ۔  يوه  

غے  نال  نال   قدم تخليقی  ری  سائکلنگ  غے  ذريعے  ماحولياتی  شعور  نانہہ  فروغ  دين  
شہر  غی  سياحتی  کشش  مانہہ  وی  آضافو  کرے۔  جموں  ميونسپل  کارپوريشن  جے   

۔ايم۔سی  غا  کمشنر  ڈاکٹر  ديوانش  يادو  نے  اس  پائيدار  شہری  ترقی  در  ايک  اختراعی   
قدم  تے  سيلانياں  واسطے  ايک  منفرد  کشش  قرار  دتو ۔اس  بارے  بولتا  واں  انُہاں  نے   

 اس  طرح  کہيو۔۔۔۔۔۔۔۔۔۔۔۔ 
******************* 

POONCH  RESIDENTS 
براں  غے  دوران  بڑا  بنُيادی  ٹہانچہ  گا  منصوباں    12پونچه  غا  باشنداں  نے  پچهلہ 

واسطے  وزير  اعظم  نريندر  مودی  تے  مرکزی  حکومت  غو  شکريو  ادا  کيو  ہے۔  
اے  مانہہ  باهدو  دين  ور  ،  مقامی   144خصوصاً  جموں پونچه  سڑک  نانہہ  قومی  شاہراه 

لوکاں  غو  کہنو  ہے  جے  اس  پروجيکٹ  نے  رابطہ  کاری  نانہہ  بہتر  بنايو  ہے  ۔  سفر   
غا  وقت  مانہہ  کمی  کی  ہے  تے  سرحدی  ضلع  مانہہ  معاشی  ترقی  نانہہ  مضبوط  کيو   
ہے۔اس  شاہراه  غے  نال  نال  نواں  سرنگی  پروجيکٹاں  يعنی  ٹنلز  سنگ  تجارت  سياحت   
گا  موقعاں  مانہہ  آضافو  متوقع  ہے۔  جد  کہ  صحت  تے  تعليم  تک  رسائی  تے  روزگار   
وی  بہتر  وے  غی۔  لوکاں  گو  مننو  ہے  جے  ترقی  ور  حکومت  غی  توجہ  نے  پونچه   
نانہہ  قومی  دهاره  مانہہ  شامل  کرن  مانہہ  اہم  کردار  ادا  کيو  ہے۔آکاشوانی  نيوز  سنگ   
گل  بات  کرتا  واں  کُجه  مقامی  بسنيکاں  نے  اس  طرح  کہيو۔۔۔۔۔۔۔۔۔۔۔۔    

******************** 
PROG  ANN 

نانہہ  جمعہ    2026جون  12آکاشوانی  جموں  گا  علاقائی  خبراں آلا  يونٹ  غی  طرفوں  
  30غے  روز  دوپہر  ٹہائی  بجے  بچاں  تيں  مشقت  غے  خلاف  عالمی  دن  غا  موقع  ور 
منٹاں ور  مشتمل  ايک  خصوصی  مزاکره  پروگرام  نشر  کيو  جے  غو۔اس  خصوصی   

نشريات  غو  موضوع  بچاں  تيں  مشقت  و مزدوری  غے  خلاف  ريڈ  کارڈ  وے  غو۔اس   
خصوصی  پروگرام  مانہہ  مہاره  مہمان  سماجی  کارکُن  راجيو  کهجوريہ  تے  جموں  

ی  کورٹ  جموں  گا  وکيل  گگن  ديپ  شرما  ويں  گا  ۔  جہيڑا  اس  موضوع  ور  کشمير  ہائ
اپنا  خيالات  ، مشاہدات  تے  ماہرانہ  رائے  پيش  کريں گا۔  اس  پروگرام  غی  ميزبانی    

 مہاری  اينکر  شروتی  کهجوريہ  کريں غی۔ 
******************* 

RUDDRAKASH  GYMNAST 
جموں  کشمير  واسطے  فخر  غا  ايک  لمحہ  مانہہ  ،  روداکاش  کهنہ  نے  امبهال  مانہہ   

ويں  ايشيائی  ايروبک  جمناسکٹس    10منعقد  قومی  ٹرائلز  مانہہ  دوجو  مقام  حاصل  کرغے
اگست  توڑی  فلپائن  غا  شہر     7تيں 5واسطے  کواليفائی  کرليو  ہے۔وه  2026چيمپين شپ  

ٹيگاٹے  مانہہ  منعقد  ہون  آلی  اس  باوقار  طيمپين  شپ  مانہہ  بهارت  غی  نمائندگی  کريں  



گا۔  جموں  کشمير  کهيڈ  کونسل  نے  ردراکاش نانہہ  اس  شاندار کاميابی  ور  مبارک  باد    
پيش  کی  ہے  تے  بين  العقوامی  مقابلہ  مانہہ  عمده کارکردگی  واسطے  نيک  خواہشات   

اظہار  کيو  ہے۔ ردراکاش  غی  ياه  کاميابی  خطہ  مانہہ  جمناسٹکس  غا  ابُهرتاوا  ،    غو  
ہنُر  غی  عکاسی  کرے  تے  جموں  کشمير  غے  نال  نال  پورا  ملک  واسطے  باعث  فخر  

ہے۔    
******************** 

INT.  AGENCIES  PAKISTAN 
کئی  معروف  بين  العقوامی  انسانی  حقوق  غی  تنظيماں  نے  پاکستان  غے  زير  انتظام   

کشمير  مانہہ  پرُ  امن  احتجاجی  مظاہراں غے  خلاف  پاکستانی  حُکام  غی  سخت  کاروائی  
ور  شديد  تنقيد  کی  ہے۔  ان  تنظيماں  نے  انٹرنيٹ  غی  بندش  بڑا  پيمانہ  ور  من  مانہ    

گرفتارياں  تے  مہلک  طاقت  غا  استعمال    غو  هوالو  ديتا  واں  کہيو  جے  اس  خطہ   
مانہہ  انسانی  حقوق  غی  صورتحال  مانہہ  سنگين  بگاڑ  پيدا  ہوو  ہے۔  انسانی  حقوق   
بارے  بين العقوامی  فونڈيشن  يعنی  تنظيم  نے  ايک  سيول  سوسائٹی  تنظيم  نانہہ  غير   

اضع  بنُياداں  ور  دہشت  گرد  تنظيم  قرار  دين  غا  فيصلہ  غی  مزمت  کرتا  واں  اس   و
  9تے  8نانہہ  انجمن  سازی  غی  آزادی  غی  خلاف  ورزی  قرار  دتو۔ تنظيم  غے  مطابق  

  25جون  غے  بشکار  پاکستانی  حفاظتی  دستاں  غی  کاروائياں  مانہہ  ايک  خاتون  سميت
تيں زياده  افراد  ہلاک  ہوا  ہيں  ۔  ياه  چڑپ  اسُ  وقت  باندهے  آئيں۔  جد  پاکستانی  حُکام   

جون  نانہہ  مجوزه  احتجاج تيں  پہلاں  پاکستان غے  زير  انتظام  کشمير  يعنی    9نے 
پی۔او۔کے  مانہہ  جائنٹ  عوامی  ايکشن  کميٹی  نانہہ  انسداد  دہشت  گردی  قوانين  غے   

 تحت   کالعدم  يعنی  ممنوع  تنظيم قرار  دتو  تهو۔ 
******************** 

MINDHAL YATRA 
تيں  عقيدت    16ويں  سالانہ  شری  مندهل  ياترا  غو  آغاز  جموں  گا  وارڈ  نمبر 25

۔و۔احترام  غے  نال  ہوو،  جس  مانہہ  بڑی  تعداد  مانہہ  عقيدت منداں  نے  شرکت  کی۔   
مارا  ضلعی  نامہ  نگار  غے  مطابق،  ياتری  بهجن  ،  مزہبی  نغماں  تے  روايتی موسيقی   
غے  نال  کشتواڑ  مانہہ  واقع  ماتا  مچيل  تے  بعد  مانہہ  ہماچل  پرديش  غا  مقدس  مندهل   

گڈياں  ور  مشتمل  قافلو ،  اس   25تيں 20ماتا  مندر،  چامنڈا  ديوی  غی  جانب روانہ  ہوا۔
روحانی  سفر  ور  نکليا  ،  جت  ياترياں  نے  امن  ، سلامتی   تے  کامياب  ياترا  واسطے   

منگيں۔  اس موقع  ور  ايک  ياتری  نے  اس  طرح  کہيو۔۔۔۔۔۔۔۔۔۔۔  دُعا   
********************* 

DOGRI PROMOTION 
رياسی  ضلع  مانہہ  ساہتيہ  اکيڈمی  غی  جانب تيں  سناتن  دهرم  سبها  مانہہ  ايک  ادبی   

فورم  غو  انعقاد  کيو  گيو،  جس  گو  مقصد  ڈوگری  زبان ۔و۔ادب  نانہہ  فروغ  دينو  تے   
اسُ  نانہہ  مضبوط  بنانو  تهو۔اس  تقريب  مانہہ  معروف  ڈوگری  شعر  تے  اديباں  ، جن   

مانہہ عبدالقادر  کندريا  ،  عبدالرشيد  رائے،  گوپال  کرشن   کومل  ،  راج  راہی  تے  طارق  
بهٹ   نے  شرکت  کی  ۔  شرکائ  نے  اپنی  ادبی  تخليقات  پيش  کيں  تے  ڈوگری  زبان    

غا  تحفظ  تے  نوجواناں  غی  اس  ميدان  مانہہ  شموليت  غی  اہمت  ور  زور  دتو۔اس   
وگرام  نے  اديباں  تے  ادب  مانہہ  دلچسپی رکهن  آلا   غے  بشکار  تبادلہ  خيال  گو   پر

موقعو  فراہم  کيو، جس  نانہہ  طلبہ  ،  مقامی  باشنداں  تے  ادب  دوست حلقاں  نے  خوب    



سہرايو۔  ياه  تقريب  خطہ  غی  بهر  پور  ثقافتی  تے  لسانی  ورثہ  غی  عکاسی  کرے۔اس  
 بارے  گل  کرتا  واں  پدم  شری  ،  موہن  سنگه  نے  اس  طرح  کہيو۔۔۔۔۔۔۔۔۔۔۔ 

******************* 
WEATHER 

جون  توڑی  موسم  عام  طور  ور  گرم  تے   12محکمہ  موسميات  نے  جموں  کشمير  مانہہ 
خشک  رہن  غی  پيشن گوئی  کی  ہے۔  عوام  نانہہ  ہدايت  جاری  کی  گئی  ہے  کہ  اس    

گرمی  غا  موسم  مانہہ  خوب  پانی  پئيں۔  تے  تہاڑی  ويلے  براه  راست  دهوپ  تيں  بچيں  
۔  اسے  طرح  کساناں  نانہہ  وی  اپنی      

کاشت  کاری  وستے   منصوبہ  تيار  کرن  غو  کہيو  گيو  ہے  تانجے  گرمی  تيں  بچيو   
جاسکے  ۔  اسے  طرح  سياحاں  نانہہ  وی  ہدايت   دتی  گئی  ہے  کہ  وے   گرمی  غا   

موسم  نانہہ  دهيان  مانہہ  رکهتا  واں  ہی  اپنی  سير  تفريح  غا  منصوبہ  نانہہ  بناويں۔  حُکام  
نے  عوام  تيں  اپيل  کی  ہے  کہ  وه  طبی  ہدايتاں  ور  عمل  کريں  تے  بدهتا وا  درجہ    

 حرارت  مانہہ  اپنا  آپ  نانہہ  محفوظ  رکهيں۔ 
********************* 


